
Xülasə. Məktəblilərin praktiki fəaliyyətə, əməyə və öz təhsillərini davam etdirmələrinə hazırlanması 

informatikanın, kompüter savadlılığının və şagirdlərin informasiya mədəniyyətinin aparıcı rol oynamasından, 

məktəblilərin informasiya cəmiyyətinə nəzəri və praktiki hazırlığından, onlara müasir şəraitdə dərketmə 

üsulları və vasitələrindən istifadə etməyə şərait yaradılmasından bilavasitə asılıdır. Şagirdlər informasiya 

mədəniyyətinə, kompüter savadına yiyələndikcə əmək bacarıqlarını müəyyənləşdirir, gələcəkdə həyat 

şəraitini daha səmərəli qurmaq imkanı əldə edirlər. 

Pезюме. Подготовка школьников к практической деятельности, работе и продолжению 

обучения способствует использованию информации, компьютерной грамотности и информационной 

культуры учащихся, теоретической и практической подготовке учащихся в информационном 

обществе, а также использованию современных методов и средств обучения. Когда учащиеся получат 

доступ к информационной культуре и компьютерной грамотности, они смогут определить свои 

профессиональные навыки и стать более продуктивными в будущем. 

Ключевые слова: информатика, обобщение, конкретизация, анализ, синтез, классификация, 

систематизация 

 

Summary. Preparing schoolchildren for practical work, work and continuing education contributes to 

the use of information, computer literacy and the information culture of students, theoretical and practical 

training of students in the information society, as well as the use of modern teaching methods and tools. 

When students gain access to information culture and computer literacy, they will be able to define their 

professional skills and become more productive in the future. 

Cəmiyyətin inkişafında informatikanın ro-

lu son dərəcə böyükdür. Bu gün dünyada kom-

püter elmi qədər sürətlə inkişaf edəcək bir elm 

və texnologiya sahəsi yoxdur. Hər iki ildən bir 

kompüter texnologiyasının aparat və proqram 

təminatı nəsillərinin dəyişməsi baş verir. Əslin-

də, son illərdə informasiyanın ötürülməsi, top-

lanması və emalı sahəsində inqilab baş verib. 

Bu inqilab insan həyatının bütün sahələrinə təsir 

edir və kökündən dəyişir. Kompüter texnologi-

yasının imkanlarının əhəmiyyətli dərəcədə art-

ması, informasiya şəbəkələrinin inkişafı, yeni 

informasiya texnologiyalarının yaradılması cə-

miyyətin bütün sahələrində: istehsalatda, elmdə, 

təhsildə, tibbdə və s. köklü dəyişikliklərə səbəb 

olur. İnkişaf etmiş ölkələrin xalqları başa düşür-

lər ki, informasiya texnologiyalarının təkmilləş-

dirilməsi ən mühüm, bahalı və çətin işdir. 

İnformasiyalaşdırma əhalinin həyat tərzin-

də əhəmiyyətli dəyişikliklərlə əlaqəli mürəkkəb 

sosial prosesdir. Bu, bir çox sahələrdə, o cümlə-

dən kompüter savadsızlığının aradan qaldırılma-

sı, yeni informasiya texnologiyalarından istifadə 

mədəniyyətinin formalaşdırılması və s. sahəsin-

də ciddi səylər tələb edir. 

İnformasiyalaşdırmanın məqsədi məhsul-

darlığı artırmaq və onların iş şəraitini asanlaş-

dırmaqla insanların həyat keyfiyyətini yaxşılaş-

dırmaqdır. 

İnformasiya texnologiyaları insan fəaliyyə-

tinin müxtəlif sahələrinin inkişafı üçün həyati bir 

stimuldur, çətin ki, heç kim, heç olmasa, dolayı 

şəkildə istifadə olunmayan bir sahənin adını çəkə 

bilər. Ağır sənayenin yüksək ixtisaslaşmış sahə-

lərindən tutmuş, Twitter və ya Facebook avatar-

larına kimi informasiya texnologiyaları hər yerdə 

birbaşa və ya dolayı yolla istifadə olunur. 

Təhsil sahəsində istifadə olunan texnolo-

giyalar xüsusi diqqətə layiqdir, onların əhəmiy-

yətini qiymətləndirmək çətindir. Kitabxanadakı 

kitabları uzun müddət gözdən salmadan şagirdə, 

bir neçə dəqiqə ərzində əldə edilə bilən bir çox 

məlumat verən internet haqqında nə deyə bilə-

rik. Beləliklə, informasiya texnologiyaları təhsil 

və öyrənmə prosesini xeyli asanlaşdıra bilər. 

İnformatika kompüterləşdirilmiş informasi-

ya sistemlərinin fəaliyyətinin layihələşdirilməsi-

nin, işlənilməsinin, yaradılmasının, səmərəliliyi-

nin qiymətləndirilməsinin, onun müxtəlif sahə-

lərdə tətbiqinin və təsirinin bütün aspektlərini öy-

rənən kompleks fəndir. Mahiyyətinə görə, infor-

matika informasiya proseslərinin və onların avto-

matlaşdırılması yollarını öyrənən fənn kimi ya-

ranmışdır. İnformatikaya  informasiyanın ümumi 

xassələrini, strukturunu, qanunauyğunluğu, on-

dan idarəetmədə istifadə olunmasını öyrənən, sis-

tematik olaraq onun yığılmasını, saxlanmasını, 

ötürülməsini, avtomatlaşdırılmış məntiqi emalını 

həyata keçirməyə imkan verən kompleks fənn ki-

mi də yanaşmaq olar. 

Müasir şəraitdə informatikanın rolu dur-

madan artır. Həm ayrı-ayrı şəxslərin, həm də 

bütün təşkilatların fəaliyyəti getdikcə daha çox 

onların məlumatlılığından və mövcud məlumat-

dan səmərəli istifadə etmək bacarığından asılı-

dır. Kompüterlərin, informasiyanın işlənməsi və 

ötürülməsinin müasir vasitələrinin müxtəlif sə-

naye sahələrinə tətbiqi cəmiyyətin informasiya-

laşdırılması adlanan prosesin başlanğıcı oldu. 

Müasir maddi istehsal və digər fəaliyyət sahələri 

getdikcə daha çox informasiya xidmətlərinə, 

çoxlu məlumatların emalına ehtiyac duyur. 

İnformatika şagirdlərin bacarıq və vərdiş-

lərinin formalaşmasında mühüm rol oynamaqla 

onların xarakterinin formalaşmasına, mənəvi 

keyfiyyətlərinin və intellektual səviyyəsinin in-

kişafına kömək edir. Bu fənn müxtəlif elm, təh-

sil, mədəniyyət və s. sahələrində geniş tətbiq 

olunur. Müasir dövrdə informatika üzrə bilik və 

bacarığa malik olmayan şəxsi yüksək mütəxəs-

sis kimi formalaşdırmaq çox çətindir. Orta mək-

təbdə tədris olunan informatika fənni şagirdlərin 

ali təhsil müəssisələrində yeni bilik və bacarıq-

lara yiyələnməsinə zəmin yaradır. Buna görə də 

yaxşı mütəxəssis olmaq arzusunda olanlar gələ-

cək fəaliyyətlərində informatikanın rolunu başa 

düşüb, ona daha çox diqqət yetirirməlidirlər. 

İnformatika fənni kompüter texnikasının 

köməyi ilə informasiya emalı proseslərini – in-

formasiyaların alınması, saxlanması, emalı və 

ötürülməsinin üsul və vasitələrini öyrənən, ətraf 

aləmin təhlilinə sistemli yanaşma tərzini forma-

laşdıran fundamental elm sahələrindən biri kimi 

insanların həyatına və məişətinə daxil olmuş və 

cəmiyyətdə bir fənn kimi onun öyrənilməsi zə-

rurəti yaranmışdır. 

Hər bir insan gündəlik həyatda, əməli 

fəaliyyətdə informatikanın tətbiqi ilə qarşılaşır 

və informatika üzrə bilik və bacarıqlarından fay-

dalanır. Bu bilik və bacarıqlara malik olmaq 

müasir texniki vasitələrlə davranmağa, müxtəlif 

sosial, iqtisadi, hüquqi və siyasi informasiyala-

rın əldə edilməsinə və onlardan istifadə edilmə-

sinə imkan yaradır. İnformatika bir elm sahəsi 

kimi gündəlik həyatda, dəqiq və humanitar elm 

sahələrinin inkişafında, texnika və müasir tex-

nologiyaların təkmilləşdirilməsi prosesində orta-

ya çıxan problemlərin həllində insanların yaxın 

köməkçisinə çevrilir. İnformatika fənni şagirdlə-

rin elmi, praktiki biliklərinin genişlənməsində, 

yeni ixtisaslara yiyələnməsində mühüm rol oy-

nayır. Ona görə də Azərbaycan ümumtəhsil 

məktəblərinin I-XI siniflərində bu fənnin tədrisi 

zəruri hesab edilir. 

Bütün bunlar ümumtəhsil məktəblərində 

tədris olunan fənlər sırasında informatikanın ye-

rini müəyyən etməklə yanaşı, onun tədrisi qarşı-

sında qoyulan əsas məqsədləri ümumi şəkildə 

müəyyənləşdirməyə imkan verir. 

İnformatika və digər fənlərin öyrənilmə-

sində kompüterlərdən istifadə təlimin əyaniliyi-

ni artırır, mürəkkəb obyekt və proseslərin mo-

delləşdirilməsinə, tədris materialının daha asan 

mənimsənilməsinə imkan yaradır, şagirdlərin 

müstəqil öyrənmə fəaliyyətini genişləndirir. 

İnsan fəaliyyətinin informatika ilə bağlı 

sahəsi elmin, texnikanın, iqtisadiyyatın və cə-

miyyətin inkişafının müəyyənedici amilinə çev-

rilmişdir. İnsanların zəruri informasiya ilə təmin 

olunması dərəcəsi çoxdandır ki, əmək məhsul-

darlığının əsas artım amillərindən hesab olunur. 

İnformasiyanın inkişaf üçün xammal və enerji 

kimi mühüm prinsipial amilə çevrilməsi üçün 

xeyli müddət lazım gəlmişdir. Ümumiyyətlə, in-

sanın informasiyaya münasibəti informasiya 

emalının avtomatlaşdırılması mümkünlüyündən 

sonra kökündən dəyişməyə və inkişaf etməyə 

başlamışdır. Bunun da nəticəsində yaradıcı və 

mütəxəssis insanların intellektual fəaliyyətinin 

məhsulu kimi informasiya resursları sürətlə ço-

xalmağa başlamışdır. 

İnformatikanın son dövrlərdəki inkişafı 

onu texniki bir fəndən, təbiətdə və cəmiyyətdə 

informasiya proseslərinin emalı haqqında olan 

fundamental elmə çevirmiş və bir sıra yeni elmi 

istiqamətlərin yaranmasına və inkişafına səbəb 

olmuşdur. Nəticədə riyazi informatika, nəzəri in-

formatika, texniki informatika, geoinformatika, 

tibbi informatika, bio informatika, kimyəvi infor-

matika, hüquqi informatika, iqtisadi informatika, 

sosial informatika və s. kimi elmi sahələr əmələ 

gəlmiş, inkişaf etmiş və informasiya cəmiyyəti 

quruculuğunu daha da sürətləndirmişdir. 

Son illərdə ümumtəhsil sistemində təlim 

prosesinə və biliklərin əldə edilməsinə tələblər 

dəyişilməkdədir. Məktəblərdə təlim prosesində 

qarşıya çıxan problemlərin praktikyönü həlli ya-

yılmaqdadır. Bu halda şagirdlərdə araşdırmalara 

və yeni-yeni ―kəşflər‖ etməyə həvəs və maraq 

güclənir. Bunun üçün STEAM təhsil praktikası 

da cəlbedici sayılır. STEAM təhsil yanaşması 

bio-nano-robot-kompüter texnologiyaları döv-

ründə xüsusi əhəmiyyətə malikdir. 
Problemin aktuallığı. Ümumtəhsil məktəblə-

rində informatika fənni təliminin əsas məqsədi şa-

girdlərdə məntiqi və alqoritmik təfəkkür tərzini, mə-

sələlərin səmərəli həlli üsullarının seçilməsinə yö-

nəlmiş yaradıcı və əməli düşünmə qabiliyyətlərini 

formalaşdırmaq, həmçinin onların gündəlik qarşılaş-

dıqları problemlərin həlli üçün tələb olunan zəruri 

informasiyaları kompüter vasitəsilə ala bilmələri sa-

həsində texniki bacarıq və vərdişlərin öyrədilməsidir 

Problemin elmi yeniliyi. İnformatika fənni 

təliminin əsas vəzifəsi informasiyaların qəbulu, top-

lanması, təhlili, ötürülməsi, emalı və onlardan istifa-

də qaydaları haqqında şagirdlərin tam və dolğun bi-

liklər qazanması, bu biliklər vasitəsilə dünyada baş 

verən informasiya proseslərinin əhəmiyyətini, müa-

sir cəmiyyətin inkişafında informatika və informasi-

ya texnologiyalarının rolunu başa düşməsidir. 

Problemin praktik əhəmiyyəti. İnformati-

ka verilənlərin toplanması, saxlanması, emalı və ötü-

rülməsi məsələləri ilə məşğul olan elm sahəsi. Bəşə-

riyyət bu məsələlərlə həmişə məşğul olmuşdur, an-

caq informatika müstəqil fənn kimi yalnız XX əsrin 

70-ci illərinin sonunda ayrılmışdır. Bunun da başlıca 

təkanı fərdi kompüterlər olmuşdur. İnformatika baş-

lanğıcını kibernetika və riyaziyyatdan götürür. 

